
మూడవ రంగము.







ధ్యమునగూడ మహనీయ దూషణయా? ఔరా రామున
కొక్క నామము. జగ దేకవంద్యుడై , సకలదీనజన బంధుడై ,
వక్ర సమాజ, క్రూరాచార సముదాయ పరంపరచే బాధింప
బడు హత భాగ్యలపాలిటి కరణోద్దాముఁడగు గాంధీ మహాత్మున
కొక్క యవమానము. (ఉదేకముతో) మహానుభావుడగు మ
హాత్మా గాంధీని దూషించిన ఈ పాపపు ప్రదేశమున శ్రీరామ
చంద్రు డెన్నటికైన నిల్చునా. ఇతడు నిక్కంపు రాముడైన...
(అని చెప్పుచుండగా, తార ప్రవేశించుట చూచి వెనుకకు
చనును.)

తార: - (ప్రవేశించి గుడివాకిండ్లు బీగము వేసినది చూచి) రామా!
రామ చంద్రా!! కడపటి దర్శనముకూడ నాకు పాప్తి లేదా?
ఒక్క సారి వాకిండ్లు నీవే తీసివైచి నాకు దర్శనమియ్య లేవా?
నీపాదకమలముల ధూళి సోకినంత నే కారాగృహపు గడియలు
తాళములు వీడిపోయెనను గాధయన్నది. అది కల్లయేనా?
అయ్యో! నిన్ను నిర్బంధమున ఉంచినా రే! నీవే నిర్బంధము నుం
డి తప్పించుకొనుటకు శక్తుడవుగాకున్న నీభక్తుల నెట్లు కాపాడు
దువు? రామచంద్రా! హృదయమున విషము నిండియుండ,
దయయు, దానము నెరుగని హస్తములచే కపట వేషధారులగు
పూజారుల యభిషేకముల ననుభవించుచున్నావు కాని అనా
థయై, ఆర్తయై, మోసగింపబడినదై , దిక్కు లేక, ఇప్పటి దుర్భ
లసమాజపు కఠోరమగు కట్టుబాట్లకుజిక్కి రోదించు హిందూ
స్త్రీ దుఃఖాశ్రుతరంగముల అభిషేకము లెట్టుం డునో నీకొక్క
సారి రుచిచూపింతు. రామచంద్రా! వాకిలి తెరువుము. నిన్నే
మియు అర్థించను, ఒక్కింత యైనను తొందర చేయను. నీకు జగ
త్కర్త యను బిరుదుకలదు. నీకు జగత్ సాక్షి యను పేరుకూడ
గలదు. నిజముగా నీకు గన్నులున్న వా యని పరీక్షించవల
యును. కన్నలు లేవా? గుడ్డివాడవా? ఈప్రపంచమున జరు
గుచున్న ఘోరపాప మొక్కటియైన గుర్తించ లేవా? రామచం
దా! నీకును ఆచార్యులవారి కట్టు బాట్ల కలవా'! శాస్త్రములు

		 ఈ పేజీలో చివరి మార్పు 6 జనవరి 2021న 06:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

